
A
B

C
 f

o
r

 f
o

r
e

ld
r

e
k

o
n

ta
k

ta
r



fug.no ABC for foreldrekontaktar_2

ABC FOR FORELDRE-
KONTAKTAR
Foreldreutvalet for 
grunnopplæringa
www.fug.no
post@fug.no
© FUG 2009
Layout: Månelyst as
Foto: iSockphoto

Forord
Å bruke tid på skulegangen til barna er ei svært god investering. Det er 
viktig for barnet å sjå at foreldra interesserer seg for skulen. Forsking 
viser at ei positiv interesse hos foreldra for skulegangen til barna har 
meir å seie for barnas utbytte av skulegangen enn noko anna. 

Som foreldrekontakt har du ein god sjanse til å vere med på å påverke 
innhaldet i skulen. Foreldreutvalet for grunnskolen (FUG) håper at dette 
heftet kan bidra til å gjere arbeidet som foreldrekontakt morosamt, 
lærerikt og meiningsfylt. 

FUG oppfordrar foreldre til å melde seg som foreldrekontaktar og 
engasjere seg i samarbeidet med skulen. 

Lykke til med eit viktig verv!

Foreldreutvalet for grunnopplæringa
Desember 2009

foreldre og ha medansvar for at elevane 
sitt læringsmiljø er trygt og godt.

Samarbeidsutvalet (SU)
Ved kvar skule skal det vere eit sam-
arbeidsutval. SU består av to represen-
tantar for undervisningspersonalet, éin 
for andre tilsette, to for foreldrerådet, 
to for elevane og to for kommunen. 
Den eine av representantane for kom-
munen skal vere rektor. Samarbeids-
utvalet har rett til å uttale seg i alle saker 
som gjeld skulen (opplæringslova § 11–
1a). (SU kan erstattas av driftsstyre).

Driftsstyre
Paragraf 11–1 i opplæringslova opnar 
for at kommunen kan setje ned eit 
styre for skulen i staden for eit sam-
arbeidsutval. Minst to representantar 
for foreldrerådet skal vere med i styret. 
Ingen av gruppene elevar, tilsette eller 
foreldre kan ha fleirtal i styret åleine. 
Driftsstyret er eit vedtaksfør organ. 
(Driftsstyre kan erstatte SU).

Skulemiljøutvalet (SMU)
Skulemiljøutvalet har rett til å uttale seg 
i alle saker som gjeld skulemiljøet, og 
skal vere samansett slik at elevar og 
foreldre til saman har fleirtal. Utvalet 
skal bidra til at alle instansar i skulen 
arbeider for å skape eit godt skulemiljø 
(opplæringslova § 11–1a). 

Kommunalt foreldreutval (KFU) 
Mellom Foreldrerådets arbeidsutval 
(FAU) ved den enkelte skule og FUG 
på sentralt nivå, er det ikkje noko lov-
heimlet foreldreorgan. I omkring 180 
(av totalt ca. 430) av landets kommunar 
er det oppretta foreldreutval på kom-
munalt nivå på frivillig basis. Hensikta 
med KFU er å koordinere behov/ønska 
til skulane i kommunen, og å drive 
opplæring og erfaringsutveksling. 
KFU bør ha ein brei representasjon og 
vere en naturlig samarbeidspartnar for 
politi-karar og skuleadministrasjon.

	 Korleis blir          	
	 foreldrekontaktane 	
	 valde?

Foreldrekontaktane blir valde på eit 
foreldremøte. Valet bør skje på det 
siste foreldremøtet om våren, slik at 
foreldrekontaktane er klare til å starte 
arbeidet når skuleåret tek til. Same når 

	 Kva er ein             	
	 foreldrekontakt?

	
Ein foreldrekontakt er ein representant 
for foreldra som er vald av og blant 
foreldre med barn i same gruppa/
klassen eller på same trinnet. Foreldre-
kontakten er bindeleddet mellom 
skulen/kontaktlærarane og foreldra.
 
Foreldrekontakten skal samarbeide 
med kontaktlæraren og dei andre læra-
rane om å skape eit godt miljø der 
elevane trivst, og der det er gode føre-
setnader for læring. Foreldrekontakten 
har òg ei rolle i samarbeidet med 
skulen om innhaldet i undervisninga, 
metodar i dei ulike faga, organisering 
av undervisninga og kvalitetsutvikling.

Foreldrekontaktfunksjonen er viktig. 
Foreldrekontaktane arbeider på gruppe-/
klassenivået i skulen, og det er der 
grunnlaget for samarbeid mellom hei-
men og skulen blir lagt. Gruppa er den 
viktigaste arenaen for barna, og det er 
avgjerande for trivselen blant elevane 
at det er eit godt sosialt og fagleg miljø 
der. Foreldre som er engasjerte, bidrar 
til å skape eit godt læringsmiljø for 
barna. 

Foreldrekontaktar er ikkje lovpålagd. 

	 Foreldra sin plass 	
	 i skulesystemet 

(sjå òg oversikta)

Foreldrerådet 
Foreldrerådet er sett saman av alle 
foreldre som har barn ved skulen. For-
eldrerådet skal arbeide for å skape eit 
godt samhald mellom heimen og skulen 
og medverke til at elevar og foreldre tek 
aktivt del i arbeidet for å skape eit godt 
skulemiljø (opplæringslova § 11–4).

Foreldrerådets arbeidsutval 
(FAU)
Foreldrerådet skal velje eit arbeidsutval, 
foreldrerådets arbeidsutval (FAU). Det 
kan bestå av foreldrekontaktane, men 
kan òg vere samansett på andre måtar. 
FAU vel to representantar med person-
lege vararepresentantar til samarbeids-
utvalet. Leiaren for FAU skal vere den 
eine (opplæringslova § 11–4). FAU skal 
blant anna sikre reell medverking frå 

•3 Ved nokre skular er det foreldre-
	3 kontaktane som utgjer FAU. 
•3 Ved store skular med mange 
	3 foreldrekontaktar kan det veljast eit 	
	3 styre blant foreldrekontaktane som 	
	3 utgjer FAU.
•3 Nokre stader er det slik at éin av 
	3 foreldrekontaktane i kvar gruppe/
	3 klasse automatisk blir medlem av 
	3 FAU, mens den andre har ansvar 
	3 for samarbeidet mellom foreldra 
	3 og kontakten med skulen.
•3 Nokre skular har ei ordning der val 
	3 til både foreldrekontaktar og FAU-
	3 medlemmer skjer i dei enkelte 
	3 gruppene/klassane. Ulike foreldre 
	3 som blir valde til foreldrekontaktar 
	3 og FAU-medlemmer.
•3 Andre stader blir FAU valt av eit 
	3 samla foreldreråd og består av 
	3 heilt andre foreldre enn foreldre-
	3 kontaktane. På denne måten blir 
	3 oppgåvene fordelte på fleire.

Det er opp til foreldrerådet å bestem-
me valordninga og organiseringa. FUG 
rår alle skular til å lage eit reglement, 
for val av foreldrekontaktar og medlem-
mer til FAU som blir vedtatt av forel-
drerådet . Valreglementet bør beskrive 
valprosedyrar og ‑periodar. Ein bør gå 
gjennom det med jamne mellomrom 
og revidere det etter behov. Valregle-
mentet kan vere ein del av vedtektene 
for FAU.

Kor mange foreldrekontaktar 
er det i kvar gruppe/klasse?
Det er vanleg å velje to foreldre-
kontaktar i kvar gruppe/klasse. Nokre 
vel òg vararepresentantar, slik at det 
blir fire til saman. Det er viktig at vara-
representantane òg er informerte og 
deltar på møta med kontaktlærarane.

Foreldrekontaktforum
Alle foreldrekontaktane ved skulen 
kan utgjere eit ”foreldrekontaktforum” 
som kan møtast med jamne mellom-
rom til felles skolering og utveksling 
av erfaringar. 

Foreldrekontakten med i 
lærarteam
Ved nokre skular er éin av foreldre-
kontaktane på kvart trinn lærarteam-
kontakt – ein koordinator mellom 
foreldre med barn på same trinnet og 
lærarane som underviser på trinnet. 
Koordinatoren har jamlege møte med 
lærarteamet for informasjonsutveksling 
og drøfting. 

foreldrekontaktane blir valde, fungerer 
dei gamle til dei nye er valde.

Set gjerne ned ein valkomité som får 
ansvar for å finne kandidatar, eller finn 
fram til foreldre som er villige til å ta på 
seg vervet. Det er viktig at dei som stil-
ler til val, er motiverte og har lyst til å ta 
på seg oppgåva. Forslag til kandidatar 
bør sendast til foreldra saman med inn-
kallinga til foreldremøtet. Gjer det klart i 
innkallinga at kandidatane har sagt seg 
villige til å stille. 

Kor lang er valperioden?
Valperioden kan vere frå eitt år og opp-
over. Det er vanleg at foreldrekontaktane 
blir valde for to år om gongen. Det er 
fornuftig at éin av foreldrekontaktane 
held fram frå det eine året til det andre, 
og at det blir vald éin ny. Slik skaper ein 
kontinuitet, og den nye foreldrekontak-
ten har støtte av den som kjenner arbei-
det. Ein kan òg velje vararepresentantar 
som etter eitt år tar over som foreldre-
kontaktar. 

Kven har ansvar for valet?
Det er skulen ved rektor som har ansvar 
for å førebu valet og sørgje for at det 
blir valt foreldrekontaktar. For foreldra til 
dei barna som skal begynne på første 
trinn, bør det haldast eit informasjons-
møte rett før sommarferien. Det er eit 
godt høve til å velje foreldrekontaktar 
for det kommande skuleåret. Foreldra 
bør forvente at læraren eller ein repre-
sentant frå FAU orienterer om kva det 
vil seie å vere foreldrekontakt, og 
korleis heim-skule-samarbeidet skal 
komme i gang.

Skulen har ansvar for å sjå til at for-
eldrekontaktane blir valde, og at dei får 
nødvendig informasjon og skolering. 
Men etter kvart er det naturleg at for-
eldra sjølve, ved foreldrekontaktane, 
sørgjer for å velje foreldrekontaktar og 
vararepresentantar. Foreldrekontaktane 
bør i samarbeid med skulen sørgje for 
at dei nyvalde representantane får god 
informasjon om kva vervet inneber.

	 Organisering av 	
	 foreldrekontaktane 

Organiseringa av foreldrekontaktane – 
kva rolle og plassering dei skal ha i sku-
lesystemet – varierer frå skule til skule: 

Korleis få i gang samarbeidet? 
Når det har blitt valt nye foreldrekontaktar, er det naturleg at 
kontaktlæraren og dei nyvalde foreldrekontaktane avtaler 
dato og stad for eit planleggingsmøte.

Avklar forventingar
Det er nyttig at foreldrekontaktane og kontaktlæraren på 
eitt av dei første møta snakkar om og avklarar gjensidige 
forventingar. Under denne drøftinga kjem det fram om for-
ventingane er realistiske, og om dei kan gjennomførast. Bli 

einige om eit nivå på tiltak og aktivitetar som er overkom-
meleg for begge partar. 

Skolering av foreldrekontaktar
Skulen har ansvaret for å leggje til rette for samarbeid mellom heim 
og skule. Derfor skal foreldra forvente at skulen har faste rutinar for 
å informere og skolere nyvalde foreldrekontaktar og medlemmer av 
rådsorgana. Det kan vere FAU og skulen i fellesskap som har denne 
oppgåva, det kan vere berre FAU, eller det kan vere foreldrekontaktar 
som har fungert i eitt år eller meir.

Fleire kommunar har eit foreldreutval på kommunalt nivå (KFU)som 
har teke på seg ansvaret for å informere og skolere foreldrekontaktar 
og FAU-medlemmer. Nokre gonger skjer dette i samarbeid med kom-
munen.

På www.fug.no finnes det tips og materiell for skolering av foreldre-
kontaktar og FAU-representantar. 

Kva gjer ein foreldrekontakt?
Oppgåvene til foreldrekontaktane bør vere skrivne ned. Foreldre vegrar 
seg gjerne for å ta på seg vervet fordi dei er usikre på kva oppgåve 
foreldrekontakten eigentleg har. Klart definerte oppgåver og eit mandat 
gjer at foreldra ser om dei ønskjer å ta på seg dette vervet. Mandat og 
oppgåver kan endre seg, og ein bør gjennomgå dei med jamne mellom-
rom (til dømes ein gong i året).

Nedanfor er det ei liste med forslag til oppgåver. Bruk lista som 
grunnlag for å velje dei oppgåvene som er overkommelege, og som 
er viktige for dykk. 

Plan for heim-skule-samarbeidet
•	Be læraren om å få skulens arbeidsplan og eventuelt andre doku-
	 ment som viser korleis skulen vil samarbeide med heimane og 
	 lokalmiljøet.
•	Lag eit forslag til plan for heim-skule-samarbeidet i gruppa/klassen i 
	 samarbeid med kontaktlæraren. Foreldremøte, konferansetimar, 
	 aktivitetar o.a. er med i planen. Legg fram forslaget for dei andre 
	 foreldra på eit foreldremøte, slik at de kan drøfte det.
•	Gjennomgå planane til gruppa/klassen saman med kontaktlæraren. 
	 Peik på informasjonsbehovet til foreldra og korleis foreldra kan bidra 
	 både i den faglege og sosiale utviklinga.

Informasjon frå og samarbeid med FAU
•	Sørg for at informasjon frå FAU-arbeidet blir formidla vidare til 
	 foreldra i gruppene/klassane.
•	Legg fram saker som FAU vil spørje foreldra til råds om, skriftleg 
	 eller munnleg, på foreldremøta. 

”Samspelet heim-skule” er ei 

hjelp til å avklare forventin-

gane. Spelet er laga til bruk på 

foreldremøta og medverkar til 

aktivitet og engasjement. Det 

kan spilles med lærarar og alle 

foreldra. Spelet kan bestillast 

via www.fug.no

«Samarbeid mellom skulen og 

heimen er eit gjensidig ansvar, 

men skulen skal ta initiativ og 

leggje til rette for samarbeidet.»

(Prinsipp for opplæringa, 

Kunnskapsløftet)

”Foreldremøte” er eit hefte 

med tips og idear til planleg-

ginga og gjennomføringa av 

foreldremøta. Kan lastast ned 

på www.fug.no 

•	Alle foreldra ved skulen bør få referat frå FAU-møta, og referata bør 
	 leggjast ut på nettsida til skulen. 
•	Når FAU består av andre foreldre enn foreldrekontaktane, kan FAU-
	 medlemmer inviterast til foreldremøta for å orientere om arbeidet 
	 og få innspel og synspunkt frå foreldra. 
•	Foreldrekontaktane fremjar saker for FAU på vegner av alle foreldra 
	 i gruppa/klassen. Foreldrekontaktane bør få møteplan for FAU-møta 
	 kvart semester med fristar for å melde saker. 
•	Det er svært viktig med god informasjonsflyt mellom FAU og 
	 foreldrekontaktane / dei andre foreldra. FAU er foreldra sitt talerøyr 
	 overfor skulen, dei skal fremje fellesinteressene til foreldra og 
	 medverke til at elevar og foreldre tek aktivt del i arbeidet for å skape 
	 eit godt skulemiljø. Sørg derfor for at det er gode rutinar for kontakt 
	 og samarbeid med FAU.
•	Fleire og fleire skular har nettsider. Rådsorgana og foreldrekontaktane 
	 kan bruke nettsidene til å informere om viktige saker. Sakslister og 
	 referat frå møta i rådsorgana kan leggjast der.

Samarbeid mellom foreldrekontakten/foreldra og 
kontaktlæraren
•	Avtal faste samarbeidsmøte mellom kontaktlæraren og foreldre-
	 kontaktane til dømes ein gong i månaden.
•	Foreslå å gi ut eit månadsbrev til foreldra i samarbeid med kontakt-
	 læraren. Brevet kan informere om korleis det går med gruppa/
	 klassen fagleg og sosialt, nye arbeidsmetodar, viktige ting å følgje 
	 opp for foreldra, aktuell informasjon, eventuelle problem som har 
	 dukka opp, eller nokon som fortener takk. Kanskje kan de oppfordre 
	 elevane til å skrive òg?
•	Bruk høvet til å informere på skulen sine heimesider, læringsplattform 
	 eller e-post. Pass på at dei foreldra som ikkje har tilgang til data, får 
	 informasjon på papir.

Foreldremøta – planlegg innhald og struktur
•	Lag ein plan for foreldremøta i samarbeid med kontaktlæraren.
•	Planlegg innhaldet i foreldremøta i samarbeid med kontaktlæraren. 
•	Drøft med andre foreldre korleis møta kan leggjast opp, og spør kva 
	 dei ønskjer å ta opp. 
•	Avtal med kontaktlæraren kven som skal leie dei ulike delane av 
	 foreldremøtet. Foreldremøtet er den viktigaste fellesarenaen til 
	 foreldra og bør leiast av foreldra. 
•	Bidra til at foreldremøta blir prega av dialog og aktivitet, ikkje berre 
	 informasjon. 
•	Ta opp korleis foreldra eventuelt kan delta i undervisninga, ta opp 
	 arbeidsmetodar og innhaldet i undervisninga.
•	Få informasjon frå kontaktlæraren om korleis miljøet i gruppa/klassen 
	 er, kva som fungerer bra, og kva som kan bli betre. Dette bør vere 
	 eit gjennomgåande tema på alle foreldremøta.
•	Hald god kontakt med foreldra i gruppa/klassen. Kva oppfatning har 
	 dei av det sosiale og faglege miljøet i gruppa? Diskuter på foreldre-
	 møta kva foreldra kan gjere for å utvikle eit godt miljø i gruppa.
•	Oppmuntre alle foreldra til å delta på foreldremøta. Ta gjerne ein 
	 ringjerunde. Ha svarslipp på invitasjonen til foreldremøta. Då blir det 
	 meir forpliktande.
•	Evaluer møta. Kva får de ut av dei? Korleis kan dei bli endå betre?
•	Få elevane med i samarbeidet mellom heimen og skulen. Elevane 
	 bør inviterast på minst eitt foreldremøte i året heilt frå første trinnet. 
	 Erfaringar som er gjorde med det, viser at slike ”familiemøte” verkar 
	 svært positivt på miljøet i gruppa/klassen.
•	Sørg for at det blir skrive referat frå foreldremøta, og at det blir 
	 sendt til alle foreldra.

Førebu overgangen til ungdomsskulen og 
vidaregåande opplæring
•	Foreldrekontaktar på 7. trinnet: Førebu overgangen til ungdomstrinnet 
	 saman med skulen.
•	Foreldrekontaktar på 10. trinnet: Førebu overgangen til vidaregåande 
	 opplæring saman med skulen.

Lag ein foreldrekontaktperm
Kvar foreldrekontakt bør ha ein perm som følgjer vervet, det vil seie at 
han skal leverast vidare til nye foreldrekontaktar. Dette er ein fin måte å 
ta vare på gode eksempel og gi erfaringar vidare. 

Forslag til innhald i foreldrekontaktpermen:

Del I
–	Liste med namn, adresse, fødselsdato og telefonnummer til elevar, 
	 og namnet og e-postadressa til dei føresette
–	Kontortid og trefftider for skuleleiinga
–	Namn, adresse, telefonnummer, e-postadresse og trefftidene til 
	 lærarane
–	Liste over foreldrekontaktane i alle gruppene/klassane med telefon-
	 nummer og e-postadresse
–	Medlemmer av FAU: telefonnummer og e-postadresse
–	Medlemmer av SU: telefonnummer og e-postadresse
–	Medlemmer av skulemiljøutvalet: telefonnummer og e-postadresse
–	Timeplan for gruppa/klassen
–	Skulerute med oversikt over skulestart, skuleavslutning, ferie, 
	 fridagar og arrangement
–	Planteikning over skulebygningane
–	Ordensreglement
–	Liste over aktuelle nettstader

Del II
Arbeidsplanen til skulen•	
Opplegg for samarbeid mellom heim og skule•	
Informasjonsmateriell som foreldrekontaktane har fått, til dømes •	

	 materiell frå FUG

Del III
–	Møteinnkallingar og møtereferat frå foreldremøte og møte i FAU, SU 
	 og skulemiljøutvalet
–	Aktuelle avisutklipp
–	Bilete frå turar, ekskursjonar, sommarfestar, juleavslutningar o.l.

Hugs at foreldrekontaktane 

ikkje skal gjere alle oppgåvene 

åleine. Deleger ansvar og 

involver fleire foreldre i små og 

store oppgåver. Alle foreldre 

har medansvar for lærings-

miljøet.

skulemiljøet. Gjer deg godt kjend med 
dette kapitlet. Utdanningsdirektoratet 
har laga ei brosjyre om skulemiljøet 
som kan lastast ned frå www.utdan-
ningsdirektoratet.no 
 

	 Førebygg mobbing 
Skulen skal planleggje og gjennomføre 
tiltak mot mobbing i samarbeid med 
foreldra. Foreldrekontaktar, FAU, SU og 
skulemiljøutvalet er partar i dette arbei-
det. Rådsorgana til skulen må sjå til at 

	 –3 tiltak mot mobbing er med i ordens-
	 3 reglane til skulen
	 –3at det finst retningslinjer for kva 
	 3 elevar, foreldre og lærarar skal gjere 
	 3 ved mobbing eller mistanke om 
	 3 mobbing 
	 –3at skulen og heimen tek kontakt med 
	 3 ein gong det er mistanke om mobbing
	 –3at læringsmiljøet − trivsel og trygg-
	 3 leik − er eit fast tema på alle foreldre-
	 3 møta
	 –3at skulen sin tiltaksplan mot mobbing 	
	 3 blir gjord kjend for foreldra

	–3at læringsmiljøet, inkludert mobbing, 
	3 er tema på konferansetimar

	 Samarbeid om læringsmiljøet
Skulen og heimen skal samarbeide 
både om den enkelte eleven, gruppa/
klassen, skulen og heile miljøet. For-
eldra og skulen har eit felles ansvar 
for den sosiale og faglege utviklinga til 
barna. Foreldra kjenner barna best, og 
det er viktig at kunnskapen dei har om 
barna, blir formidla til skulen. Slike opp-
lysningar er viktige i lærarane sitt arbeid 
for å tilpasse undervisninga til evnene 
og føresetnadene til elevane. Når hei-
men og skulen spelar på lag, kjem det 
barn og unge til gode.

Fleire studiar peiker på at barn og unge 
kjem best ut når foreldra er tydeleg in-
teresserte i skulekvardagen deira, både 
med tanke på trivsel, læring og lærings-
utbytte. Skular som legg forholda godt 
til rette for at foreldra skal delta i verk-
semda, bidreg til at foreldra òg blir meir 
aktive i å støtte opp om skulegangen til 
barn og unge. 

Kapittel 9a i Opplæringslova handlar om 
både det fysiske og det psykososiale 

”Dersom skolene skal fungere godt, 

forutsettes ikke bare at elevene 

kjenner hverandre, men at også 

foreldrene kjenner både hverandre 

og hverandres barn.” 

(Kunnskapsløtet. Generell del)

Slike planar bør lagast i samarbeid med 
foreldra. Skulane får tilbod om mange 
program og opplæringspakker som har 
som formål å førebyggje mobbing og 
problemåtferd hos elevar og føre til økt 
sosial kompetanse og godt læringsmiljø 
i skulen.

Elevane, foreldra og dei tilsette på den 
enkelte skulen bør i fellesskap og minst 
éin gong i året drøfte konfliktbered-
skapen i rådsorgana.

Foreldrekontaktane/foreldra si 
rolle i samarbeidet om under-
visning og læring
Tradisjonelt har det vore vanleg å fram-
heve at foreldrekontaktane er viktige for 
det sosiale miljøet i gruppa/klassen. Men 
foreldrekontaktane kan òg samarbeide 
med skulen om læringsinnhaldet, lærings-
metodane i dei ulike faga og under-
visningsorganiseringa. Alle forhold som 
er sentrale i skulekvardagen til elevane, 
er viktige for foreldrekontaktane.

Døme på foreldremedverknad 
i årsplanarbeidet
Ved ein skule gjekk det føre seg slik: 
Kontaktlæraren inviterte foreldra til eit 
arbeidsmøte om fagplanane/årsplanane 
for trinnet. Fagplanane (utdrag frå 
Kunnskapsløftet og årsplanar) blei 
sende ut til foreldra om lag to veker før 
møtet for at foreldra skulle få god tid 
til å setje seg inn i kva barna skulle ar-
beide med det kommande skuleåret. 

På arbeidsmøtet gjekk dei gjennom 
planane og diskuterte i grupper som 
var sette saman etter interesseområda 
til foreldra. Foreldra prioriterte visse 
område innanfor kvart fag og kom med 
forslag til tidsbruk og arbeidsmetode 
for kvart emne. Resultatet av gruppe-
arbeidet blei skrive ned og levert på 
møtet. Enkelte hadde behov for meir 
tid og fekk nokre dagar ekstra på seg.

Seinare samanfatta foreldrekontaktane 
og kontaktlæraren dei innkomne for-
slaga. Alle foreldra fekk skriftleg tilbake-
melding. Produktet frå foreldra blei 
brukt av kontaktlæraren og dei andre 
lærarane i årsplanarbeidet. I fleire til-
felle blei foreldra trekte inn i delar av 
undervisninga.

Då skuleåret var i gang, såg foreldra at 
dei hadde eit godt grunnlag for å følgje 
opp barna og snakke om det som 
skjedde på skulen.

Foreldrekontaktane har, saman med 
rådsorgana, eit medansvar for å sjå til 
at skulen tek mobbing på alvor. For-
eldrekontaktane kan mellom anna bidra 
til
–3 å avdekkje mobbing
–3 å sørgje for at det blir sett i gang tiltak
–3 å følgje opp tiltaka

Heftet ”Stopp mobbing – gode råd til 
foreldre” kan lastast ned frå www.fug.
no

Konfliktar i gruppa/klassen 
– rolla til foreldrekontaktane 
Dersom det oppstår konfliktar i gruppa, 
er det viktig at rolla til foreldrekontakten 
er klar. Dersom det er ein konflikt mel-
lom eitt foreldrepar / éin elev og læra-
ren, bør dei prøve å løyse konflikten, 
eventuelt i samarbeid med skuleleiinga. 
Ønskjer foreldra å ha med ein med-
dommar/fullmektig, kan foreldrekon-
takten eller ein FAU-representant ta på 
seg det etter å ha vurdert nøye om det 
er føremålstenleg.

Dersom det er konflikt mellom fleire for-
eldre og læraren, kan foreldrekontakten/
foreldrekontaktane vere foreldra sin tals-
mann overfor skulen. Skuleleiaren har 
ansvar å finne løysingar på konflikten, 
foreldrekontakten skal målbere syns-
punkta til foreldra.

Når det er konfliktar mellom enkeltele-
var / grupper av elevar og læraren, kan 
dei ofte løysast ved at partane snakkar 
med kvarandre. Dersom ein ikkje kjem 
fram til noka løysing, skal saka bringast 
vidare til skuleleiinga. Då skal foreldra 
til barnet det gjeld eller foreldrekon-
taktane vere til stades.

Dersom ein vil skrive ein klage, er 
den formelle klagevegen rektor, kom-
munen og utdanningsdirektøren hos 
fylkesmannen. Kvar instans har ei 
behandlingstid på ein månad. Foreldra 
har òg rett til å få hjelp og rettleiing frå 
skulen og/eller kommunen i klagesaker, 
til dømes til å skrive klagebrev. Sjå elles 
Utdanningsdirektoratet sin brosjyre om 
skulemiljø, (Kapittel 9a i opplærings-
lova), som kan lastast ned frå www.
utdanningsdirektoratet.no 

Konfliktførebyggjande tiltak
For å unngå konfliktar treng skulen 
konfliktberedskap. Det bør vere pla-
nar og rutinar for konflikthandtering 
og førebyggjande tiltak på alle skular. 

Teieplikt
Det er teiepliktføresegnene 

i forvaltingslova (§ 13) som 

gjeld i skuleverket. Teieplikta 

gjeld både for dei tilsette i 

skulen og for foreldre som sit 

i råd og utval, foreldrekon-

taktar og personar som er fri-

villige hjelparar på leirskule, 

skuleturar og skulefestar. 

Skulen må informere 

foreldra om kven som har 

teieplikt, kva ho inneber, og 

når ho gjeld.

Rundskriv frå Kunnskapsdepartementet (tidlegare UFD)

•	 Stipla ramme vil seie at det ikkje er lovfest.

•	 Dei stipla linjene viser at det er kommunikasjon mellom foreldreutvala og det 

	 formelle styringssystemet.

•	 Enkelte kommunar har organisert skulane med driftsstyre eller sjølvstyre, kartet 

	 kan då sjå litt annleis ut.

Foreldra sin plass i skulesystemet (per desember 2009)

Stortinget

Fylkesmannen
Utdanningsavdelinga

Kommunestyret

Elevrepresentant Lærarrepresentant TilsettrepresentantForeldrekontaktar

Politikar

Kunnskaps-
departementet 

KD

Samarbeidsutval
To representantar frå 
undervisningspersonalet
Éin av dei andre tilsette
To frå foreldrerådet
To av elevane
To frå kommunen 
(den eine er rektor) 

Skolemiljøutval
Foreldre og elevar skal
ha fleirtal til saman

Foreldreutvalet for 
grunnopplæringa

FUG

FAU
Foreldrerådets 

arbeidsutval
Elevråd

Foreldreråd
Alle foreldre som har

barn ved skulen
Elevar Lærarar Andre tilsette

Foreldreutval på
kommunalt nivå



Sitat frå Kunnskapsløftet
Generell del: 
Foreldra har primæransvaret for oppfostringa av sine barn. Det kan 
ikkje overførast til skulen, men bør òg gjennomførast i samarbeidet 
mellom skule og heim. For læringsmiljøet famnar òg foreldra. 

Prinsipp for opplæringa:

Læringsplakaten
Skulen og lærebedrifta skal leggje til rette for samarbeid med heimen 
og sikre foreldra/dei føresette medansvar i skulen. 

Samarbeid med heimen
Foreldra/ dei føresette har hovudansvaret for eigne barn og dei har 
stor betyding for motivasjon og læringsutbytte for barna. Samarbeidet 
mellom skule og heim er sentralt både i forhold til å skape gode 
læringsvilkår for den enkelte og eit godt læringsmiljø i gruppa og på 
skulen. Ein føresetnad for godt samarbeid er god kommunikasjon. I 
samarbeidet vil gjensidig kommunikasjon om elevane sin faglige og 
sosiale utvikling og deira trivsel stå sentralt. Samarbeidet mellom skole 
og heim er viktig i hele grunnopplæringa, men vil endre karakter og 
form etter kvart som elevane blir eldre og får større ansvar for eiga 
læring og utvikling. 

Samarbeid mellom skolen og heimen er eit gjensidig ansvar, men skulen 
skal ta initiativ og leggje til rette for samarbeidet.  Opplæringslova, 
forskrift til lova og Læreplanverket danne grunnlaget for samarbeidet, 
og foreldra/dei føresette skal ha reell muligheit for innverknad på eigne 
barn sitt læringsarbeid fagleg og sosialt. 

Heimen skal få informasjon om måla for opplæringa i faga, elevane 
sin faglige utvikling i forhold til måla og korleis heimen kan bidra til å 
fremje elevane si måloppnåing. Vidare skal heimen ha informasjon 
om korleis opplæringa er lagt opp og kva slags måtar å arbeide på og 
vurderingsformer som brukast. Det må også leggjast til rette for at 
foreldra/dei føresette får nødvendige opplysningar for å kunne delta i 
reelle drøftingar om utviklinga av skulen. 

Foreldreutvalet for grunnopplæringa (FUG) er eit 
nasjonalt utval for og med foreldre som har barn i 
skulen. 
 
FUG er opptatt av:
Heim-skule-samarbeid
•	 Å ta vare på foreldra sine interesser i skulesamanheng
•	 Å gje kunnskap om korleis eit heim-skule-samarbeid fungerer
•	 Å gje kunnskap om korleis foreldre kan støtte sine barn
•	 Å sette dagsorden og støtte foreldre når det gjeld sentrale tema 
	 som inneklima, mobbing, foreldremøter, skulearbeid, med meir.

www.fug.no – ein nettressurs for foreldre med barn i skulen

